REZIME RADA

Magistarski rad  se sastoji iz pet poglavlja.

U prvom poglavlju navedeni su osnovni pojmovi, definicije i rezultati potrebni

za daljnje izlaganje.

U drugom poglavlju su ustanovljeni uvjeti koje treba da zadovoljava 

 kompetitivno preslikavanje definisano na pravougaonoj oblasti R, da bi postojala

invarijantna kriva koja proizilazi iz fiksne tačke tog preslikavanja, a razdvaja

R na invarijantne oblasti. Ti rezultati se primjenjuju na mnoge hiperboličke

i nehiperbolićke slučajeve, a mogu se efikasno koristiti za odredivanje bazena

privlačenja fiksnih tačaka kompetitivnih preslikavanja, odnosno, ekvilibrijuma

sistema diferntnih jednadžbi.

Treće poglavlje se bavi analizom modela tipa Leslie/Gowera gdje je pokazano

da ovi modeli imaju isti dinamički scenarij kao poznati Lotka/Volterraov

kompetitivni model. Istražena je uloga nelinearnosti za pojavu višestrukih

atraktora mješovitog tipa, te dati primjeri kompetitivnih modela sa ne-Lotka/

Volterraovim dinamičkim scenarijem koji su dobiveni uvodenjem eksponencijalne

nelinearnosti u Leslie/Gowerov model.

U četvrtom poglavlju je istražena globalna dinamika rješenja kompetitvnog

sistema diferentnih jednadžbi tipa Leslie/Gowera s efektom imigracije. Pokazano

je da su bazeni privlačenja različitih lokalno asimptotski stabilnih tačaka

ekvilibrijuma razdvojeni globalno stabilnom mnogostrukošču sedlaste tačke

ili nehiperboličkog ekvilibrijuma.

U petom poglavlju je ustanovljena veza izmedu lokalne stabilnosti ekvilibrijuma

i nagiba kritičnih krivih za posebnu klasu diferentnih jednadžbi. Ti

rezultati su iskorišteni da bi se dali globalni rezultati o ponašanju rješenja sistema

diferentnih jednadžbi tipa Leslie/Gowera sa efektom imigracije u obje

populacione vrste.

